
15.-16. Lis espressions di cuantitat

Cuantificad6rs e numerai

Cuantificatifs e indefinits

Laura Vanelli

15.1. Gjeneralitats

Lis espressions linguistichis che a dan informazions o a indichin lis proprietats
“cuantitativis” dai elements che si riferissin a jentrin te categorie gjeneral dai cuantificadors
(tiermin che al ven de logjiche). Dal pont di viste sintatic, a puedin apartigni a categoriis
diferentis:

1. Modificadors di un non dentri di un sintagme nominal (SN) (es. doi / pdcs fruts,
cualchi frut, nissun frut) a son i cuantificadors dal non (o cuantificadérs nominai: § 15.2), che
a son operadors che a specifichin par frops individuis o par ce cuantitdt che al val ce che si
predicje dal non.

I cuantificadors internis dal SN a fasin part de categorie gjeneral dai determinants, che e
cjape dentri ancje articui, dimostratifs, possessifs e ciertis tipologjiis di agjetifs no
cualificatifs. Si trate di une categorie di elements che a an in comun ciertis proprietats:

a. intal SN a precedin il cjaf nominal;

b. a costituissin classis lessicals “sieradis”, che no vegnin incrementadis in maniere
produtive;

c. dal pont di viste dal 16r significat intrinsic, a son caraterizats dal fat di vé significats
diferents ma ducj gramaticdi (tal cas dai cuantificadors a esprimin relazions cuantitativis, tal
cas dai articui e dai dimostratifs a contribuissin a individua la reference dal SN).

2. Modificadors di verps, agjetifs, averbis dentri di un sintagme verbal (SV), agjetival
(SA) e averbidl (SAv) (es. al a durmit masse / tant / avonde, poc inteligjent, tant ben). 1
cuantificadors che a modifichin chestis categoriis lessicals a son, tant che categorie, averbis
cun significat scalar o gradual (§ 15.3).

3. Elements di interpretazion, simpri cuantitative, ma variabil, jessint ogjet di
interogazion o esclamazion (es. Trop costial?, Cetantis pastis che tu ds mangjat!), a son 1
cuantificadors interogatifs e esclamatifs (§ 15.4).

La cuantitat e pues ancje jessi esprimude traviers di nons (o miér SN). O tratarin, ancje
se in sintesi, 1 nons che a an un colegament diret cui cuantificadors, ma no cjaparin in
considerazion nons che a indichin /essicalmentri lis cuantitats (par es. metri, litri, cuintdl, e
v.1.) e che a partegnin ae descrizion lessical e no gramatical. Si limitarin invezit ai nons che a
indichin in mt coletif un ciert insiemi di numars cardindi: par es. desene, dosene, centendr,
midr, milion, miliart, e v.i. (§ 15.2.3.1). O considerarin, simpri in curt, ancje 1 nons dopréts tal
puest di indefinits cuantitatifs come tant o (un) poc, ven a stai espressions metaforichis come
une vore, un grum, un tic, un fregul, e v.i. (§ 15.2.3.2.3).

15.2. | cuantificad6rs nominai

Dal pont di viste logjic-semantic 1 cuantificadors nomindi si puedin dividi in
cuantificadors universai (§ 15.2.2), che si riferissin a ducj 1 individuis de classe considerade
(come dut, ogni, ognidun), e cuantificadors esistenziai (§ 15.2.3), che a indichin almancul un
element dal insiemi considerat (in plui dai numerai cardinai, cuantificadors tant che cualchi,
cualchidun, tant, poc, avonde, e v.i.). In realtat, dal pont di viste linguistic, lis robis a
funzionin in maniere un tic diferent: in gjeneral, 1 cuantificadors esistenziai (fir che un) a
indichin un numar di elements superior a un. Dome in cierts contescj particolars, cun cierts
cuantificadors esistenziai, si pues vé une interpretazion di cuantitat compagne di ‘un’, come in

(1) a. Al a clamat cualchidun che al ti cirive (= ‘un’)
b. Astu viodiit cualchi pene chi dongje? (= ‘une’)

De classe dai cuantificadors esistenziai a fasin part ancje 1 cuantificadors negatifs, come
nissun e nuie.

Dal pont di viste formal la gran part dai cuantificadors si puedin assimild par
morfologjie ai agjetifs, stant che a concuardin in numar e/o gjenar cul nucl sintatic dal SN
dula che a son. Une part di 16r a son variabii par gjenar e/o numar (dut, tant, un, doi, nissun, e
v.1.), altris a an une forme invariabil, come ogni, cualchi e 1 numerai (fir che un e doi), ma
ducj a son marcats par numar (e a concuardin cul non nucli dal SN): di chest pont di viste,
come che si ¢ za dit, si compuartin come 1 agjefifs, diferenziantsi di chei pal fat di jessi
cjamats di significat gramatical e no lessical. Dome une pigule part dai cuantificadoérs nominai
a son, no dome invariabii, ma nancje marcats pes categoriis di numar e gjenar (avonde,
masse): in chest sens a van tratats come averbis, ancje in chest cas cjamats di un significat
gramatical e no lessical.

La costruzion (SN) formade dal cuantificador + il non che si riferis e cjape il non di
cuantificazion semplic¢ (cualchi frut, nissun frut, doi fruts). Ma 1l cuantificador (fiir che dur) al
pues ancje precedi un SP [di SN], clamat sintagme partitif. Il SN introdustit de P al indiche
I’insiemi supontts di referents che, rispiet a 1or, il cuantificador al individue un sot-insiemi e
al ¢ definit: par es. cualchidun dai fruts, nissun dai fruts, doi dai fruts, ¢ v.i. In chest cas si
fevele di cuantificazion partitive. O viodarin intal prossim § che, dal pont di viste de struture,
si pues pensa che in chescj cas a un livel astrat si vedi une elis obligatorie dal N cuantificat:

nissun [N = frut] dai fruts.
15.2.1. L'Gs pronominal dai cuantificadors

Si ¢ dit intal § precedent che 1 cuantificadérs nominai a apartegnin ae classe sintatiche
dai determinants; come altris determinants (par es. 1 dimostratifs), ancje 1 cuantificadors, in
plui di vé une funzion agjetival di modificadérs dal non, si puedin doprad ancje come pronons,
tal sens che a puedin fa lis stessis funzions e ocupa lis stessis posizions dai elements nominai:
in chest sens a funzionin come SN. Che si viodin 1 esemplis in (2), dula che nissun, un,
cualchidun, tancj, nuie, alc a son pronons:

(2) a. No ai inviddt nissun
b. O ai ¢jatdat un che...
c. Al e rivdat dome cualchidun
d. Tancj a pensin come te
e. No si viot nuie
f. Puedio cjoli alc?

Come che si viodara intai §§ seguitifs, cierts cuantificadors a puedin vé dome une
funzion agjetival, (par es. ogni, cualchi), altris dome une funzion pronominal (ognidun,
cualchidun, nuie, alc), altris ancjemo dutis dos lis funzions (nissun, un). L’element comun dai
Us pronominai al é che, dal pont di viste semantic, la interpretazion dai referents riclamats dai
cuantificadors e je simpri limitade, no je leade a nissun referent nominal specific e nancje no
dipent dal contest linguistic: nissun, un, cualchidun in (2) a rimandin a un referent definit dal
unic trat semantic [+ uman], invezit nuie e alc si riferissin in maniere gjeneriche a un referent
definit dal unic trat [ animat].

I esemplis in (2) no esaurissin pero 1 Us clamats “pronomindi” dai determinants,
comprendiits 1 cuantificadors. Considerant dome 1 cuantificadors, si cjatin ancje lor istancis
dentri di sintagmis nominai dula che nol ¢ presint il N nucli che il cuantificadér si riferis. Par
es. che si viodin lis frasis chi sot, rispuestis pussibils a une domande come I"éso mangjdt lis
pastis?:

(3) a. O 'nd ai mangjade une / cualchidune
b. No 'nd ai mangjade nissune
c. O ’'nd ai mangjadis tantis / pocjis

Ancje se intai esemplis di (3) 1l cuantificador al comparis cence il non che si riferis, tra
lis frasis di (2) e chés di (3) a son diferencis, sedi A) semantichis, sedi B) sintatichis:

A) dal pont di viste semantic, se nissun, un, cualchidun, e tancj in (2), come che o vin
dit, no son ledts a nissun referent nominal specific, in (3) invezit, il riferiment di un,
cualchidun, nissun, tantis e pocjis al e simpri dipendent dal contest linguistic (si riferis aes
‘pastis’ introdusudis de domande precedent) e nol a restrizions relativis al trat semantic [+/-
uman]. Che si viodi par esempli la diference tra chestis dos frasis:

(4) a. No ai viodiit nissun
b. Dai fantats, no 'nd ai vioduit nissun

B) dal pont di viste sintatic, se in (2) e in (4a) 1 pronons a corispuindin a SN complets,
in (3) e in (4b) 1 elements in cuestion a continuin in realtat a ocupa la posizion origjinarie di
determinants, val a di une posizion agjetival prenominal: la vere diference tra I’is agjetival
vér (cul nucli sintatic presint) e chel in aparence “pronominal™ al ¢ che in (3) e in (4b) il non
nucli dal SN al ¢ ometiit (ma la concuardance morfologjiche e je mantignude). Cun di plui a
puedin jessi presints ancje altris modificadors dal non, come in

(5) a. (Di chés pastis), o 'nd ai mangjade une / cualchidune cu la creme
b. (Di chés fantatis), no 'nd jere nissune simpatiche

In curt, in chescj cas o sin devant a un fenomen di elis dal nucli nominal dal sintagme e
no a un fenomen di pronominalizazion in sens propri, stant che il cuantificadér nol sostituis
I"intir SN.

L’Gs pronominal dai cuantificadors par elis dal non cuantificat nus permet di fa une
impuartant osservazion di caratar sintatic: nus ufris di fat un argoment a favor de ipotesi
formulade intal § precedent che la part che e je ometude no sedi in realtit un non, ma un
sintagme partitif. Un prin indizi di chest si pues vé dal fat che, se il N cuantificat al ¢ logat a
¢ampe, al cjape in efiets la forme di un sintagme partitif:

(6) a. Dai fantats, tancj a son rivdts ir
b. Dai fantats, dome tré a an clamdt

Ma I’argoment plui fuart al ¢ puartat dal fat che in cierts cas il verp al scuen jessi
compagnat dal partitif indi (= di SN).

(7) a. O ai comprat cualchi libri = O 'nd ai comprdt cualchidun
b. O ai vendiit doi / pocs libris = O 'nd ai vendiits doi / pocs
c. Al é rivdt dome un libri = A ’'nd é rivdt dome un
d. Ae riunion a mancjavin i socis, no ‘'nd jere nissun

Il clitic partitif al € obligatori cuant che il SN che al conten il cuantificadér al € un
complement ogjet diret (7a,b) o un sogjet postverbal (6¢,d) cu lis costruzions inacusativis (v.
Cjap. 27); invezit nol & pussibil cuant il SN al ¢ un sogjet preverbal (che si viodi 1 esemplis di

(6)).

Intai paragrafs che a seguissin si daran 1 esemplis rilevants dal {is pronominal, intai doi
sens di pronons vérs cun significat ristret e di elis dal non, des diviersis tipologjiis di
cuantificadors.

15.2.2. | cuantificaddrs universai

I cuantificadors universai si riferissin a ducj 1 individuis de classe considerade. Par
furlan a son dut, ogni e ognidun (ancje ognun): dut al indiche al sing. une cuantitat interie e al
plur. la totalitat dai referents e al pues vé sedi une interpretazion coletive sedi moltiplicative;
ogni e ognidun a an dome la interpretazion moltiplicative o distributive. Par es.:

8) a. Ogni student al pensave di mertd un vot plui alt
g p p
b. Ducj i students a pensavin di mertd un vot plui alt

La interpretazion de frase (a) e je che il fat di *‘merta un vot plui alt’ al rivuarde il singul
student che lu pense (ogni singul student al pensave di merta (lui) un vét plui alt): la pluralitat
e je duncje “moltiplicative” e indirete (tant che totdl dai singui ‘students’ che a an cheste
opinion). In (b) invezit, in plui di cheste interpretazion, e je pussibil ancje une seconde, ven a
stai che il fat di ‘mertd un vo6t plui alt’ al rivuarde dut l'insiemi dai students (che
coletivamentri a an cheste opinion: la opinion gjeneral dai students e jere che ducj 16r students
a mertassin un vot plui alt).

Tal puest di ogni e ognidun si pues dopra ancje cualsisei:

(9) a. Cualsisei student al pensave di mertd un vot plui alt
b. Ognidun / cualsisei al pues fd chel lavor

Rispiet a ogni / ognidun, cualsisei al a ancje une conotazion ‘cualitative’, come in:
(10) Passimi une pene cualsisei

Dal pont di viste categorial e morfologjic, dut e je une forme variabil che si pues dopra
come determinant (= agjetif) e come pronon: intal prin cas al concuarde in gjenar ¢ numar cul
non che si riferis (dut il di, dute la torte, ducj i fruts, dutis lis frutis), intal secont cas, tal
singolar al a un valor gjeneric definit dal trat [-animat], tal plural al a un valor simpri gjeneric,
ma [+ uman]:

(11)a. O ai fat dut

b. Ducj a pensin che tu ds tuart

Dal pont di viste sintatic, 1l non che si riferis duf al € simpri precedit di un articul definit
o di un dimostratif (ducj i / chei fruts, dutis lis / chés frutis): considerant la particolar posizion
di dut, si pues di che in realtdt al precét un SN format di determinant + N: in chest sens il
cuantificador al € di tratd pitost come un predeterminant: a pro de ipotesi che al sedi “esterni”
al SN e je ancje la proprietat di podé movisi (flufud) in altris posizions te frase. Par es., rispiet
a

Version: 15/09/2025



E AGJENZIE
15.-16. Lis espressions di cuantitat AREF§ PeLenGHe
~ FURLANE

(12)Ducj i fruts a son Idts vie
si puedin vé ancje

(13)a. I fruts a son ducj ldts vie
b. I fruts a son Idts vie ducj

In plui, e chest lu diferenzie di chei altri cuantificadérs, il non cuantificat no si pues
interpretd come un partitif (cfr. § 15.2), stant che dut si riferis a dut I’insiemi dai referents dal
N: par chest nol pues jessi sostituit di un sintagme partitif: *Ducj dai fruts.

Ogni, invariabil dal pont di viste morfologjic e marcat come singolar, al e doprat come
determinant dome cui nons numerabii. In funzion di pronon si dopre ognidun, ancje chel
dome singolar (v. 9b chi ripetude) cun valor gjeneric:

(9) b. Ognidun al pues fd chel lavor

Il non cuantificat al pues jessi esprimiit cuntun sintagme partitif [di + N] dula che il N al
indiche I’insiemi dai referents; in chest cas si dopre la forme pronominal: ognidun dai miei
libris, ognidune di chés fantatis.

Cualsisei, invariabil, al funzione sedi di determinant che di pronon (v. (9a,b) chi
ripetudis):

(9) a. Cualsisei student al pensave di mertd un vot plui alt
b. Cualsisei al pues fd chel lavor

A diference di chei altris cuantificadors, che a son simpri prenominai, cualsisei si pues
ancje cjata dopo dal non, v. (10): in chest cas al a simpri un significat ‘cualitatif” e al ¢
compatibil cun nons plurai:

(14)Dami di lei libris cualsisei

Dut e ognidun a an ancje un s pronominal cu la elis dal non (ogni si dopre dome se il
non al € presint):

(15)a. La torte che tu mi ds puartdt e jere buine. e je finude dute
b. O ai invidadis dutis lis fantatis, ma ognidune e a refuddt

Stant che, come che o vin viodiit, inte struture duf + SN, 1l SN nol & di considera une
struture partitive, cuant che il sintagme nominal cuantificat al a la funzion di ogjet diret, il non
cuantificat ometit al ven ricjapat dal clitic acusatif (e no dal clitic partitif indi, come che al
sucét cun chei altris cuantificadors (che si viodi 1 esemplis in (6)):

(16) La torte che tu mi ds puartdt e jere buine: le vin mangjade dule

15.2.3. | cuantificad6rs esistenziai

Come che si ¢ viodat tal § 15.2., 1 cuantificadors esistenziai a indichin almancul un
element dal insiemi rapresentat dal non che si riferissin, ancje se in gjenerdl 1 elements
indicats a son plui di un (fir che, naturalmentri, il numeral un). A son cjapéats dentri in cheste
categorie ancje 1 esistenzial negatifs nissun e nuie, che a dinein la esistence dal referent. |
cuantificadors esistenziai si puedin dividi in doi grups: 1 numerai (o definits) e 1 indefinits. I
numerai cussi clamats cardindi a son cuantificadors esistenzidi che a fasin riferiment a une
cuantitat precise dal pont di viste numeric (tacant di 0 fin a un numar no determinat), invezit 1
cuantificadors indefinits a son costituits di une serie di determinants o pronons (tai doi sens
viodiits tal § 15.2), che a dan informazions cuantitativis sul referent riclamat dal SN intun mit

approssimdt o indetermindt. | indefinits a formin une classe eterogjenie di elements che, come
che si viodara tal § 15.2.3.2., si puedin classifica in diviersis manieris datir de prospetive che
sia.

2332222000

15.2.3.1. | numerdi

I numerai cussi clamats cardinai a son cuantificadors esistenziai che a fasin riferiment a
une cuantitat numeriche precise. Intes lenghis come il furlan a son organizats in base a 10
(dis). A puedin vé une forme semplic o componude (in chest cas a son costituits di doi
elements coordenats o justapontts). Inte tabele chi sot a son presentadis lis formis dai numerai
cardinai sempligs:

Cifre Numeril Cifre Numeridl Cifre Numeral
1 un - une 11 undis 20 vingj
2 doi - dos 12 dodis 30 trente
3 ré 13 tredis 40 cuarante
4 cuatri 14 cutuardis 50 cincuante
5 cine 15 cuindis 60 sessante
6 sis 16 sedis 70 setante
7 siet 80 otante
8 vot 90 nonante/novante
9 niif 100 cent

10 dis 200 dusinte

300 tresinte
1000 mil

Inte tabele seguitive si dan esemplis di numerai componiits par coordinazion o
Justaposizion:

2232222000

Cifre Numeril
17 disesiet
18 disevot
19 diseniif
21 vincjeun
22 vincjedoi - vincjedos
23 vincjetré
24 vincjecuatri
25 vincjecinc
26 vingjesis
27 vingjesiet
28 vincjevot
29 vincjeniif
101 cent e un — cent e une
102 cent e doi - dos
103 cent e tré
400 cuatricent
500 cinccent

I numerai par 1.000.000... e 1.000.000.000... a son un milion e un miliart. milion e
miliart a son nons coletifs che a son precediits di un numeral e a introdusin un sintagme
partitif: par es. tré milions di euros, doi miliarts di dolars.

Altris numerai a an une forme coletive similar: par es. pdr (par 2), desene (par 10),
dosene (par 12), ventine (par 20) ... novantine / nonantine (par 90), centendr (par 100) midr
(par 1000): esemplis tant che dés dozenis di iifs, une trentine di personis, e v.1. si doprin par

indica in maniere coletive une cuantitat precise (par es. Mi an regaldt dos dosenis di rosis
rossis), ma ancje aprossimade (4 an partecipdt al spetacul un centenar di spetators).

2322222000

I numerai a son invariabii par morfologjie (e par nature intrinsiche plurai, ducj fiir che
un), cu la ecezion dai numerai par 1 e 2 che a an forme divierse datr dal gjenar: un e doi si
doprin pal masculin, une e dos pal feminin.

I SN introdusfits di un numeral a an une interpretazion indefinide / indeterminade dal
pont di viste dal riferiment. Se si a voie di rindiju definits / determindts, si precedin cul articul
definit plur. o un dimostratif: lis tré caravelis, i dodis més dal an, chescj doi fruts, e v.i. In
chest cas no son plui in sens stret cuantificadors, ma agjetifs che a indichin la cuantitat (/is
caravelis, che a jerin tré; chescj fruts, che a son doi). Intal cas che si trati di un referent
singolar, si dopre ’articul definit sing. che al pant la definitece e al presupon la singolaritat: i/
cjan / la gjate.

I numerai superidrs a 1 a puedin jessi precedts di uns, forme plural dal articul indefinit
un (ancje chel cualchi volte doprat) cul significat di “cirche’, ‘plui o mancul’ e sim.: Dami uns
doi tocs di formadi, Al é rivdt uns cuatri dis prime, O vin spietdt uns vincj mintits.

Se il numeral ¢ compagnat di dut, il cuantificadér universal al ven prin dal numeral e,
dome cul masculin, si introdis une i tra ducj e il numeral: par es. 4 son rivdts ducj i doi /i tré
i fruts (cul feminin dutis invezit Al a cjoltis dutis cinc lis caramelis).

Che si noti che il numeral un al coincit formalmentri cul articul indefinit: si pues di che
cuant che si dopre I’articul la singolaritat dal referent e je presuponude, val a di implicite,
invezit cul numeral e je declarade, vil a di esprimude in mut esplicit. Che si viodi la diference
tra lis dos frasis chi sot:

(17)a. Chest nol € UN cjan, al € IL GNO ¢jan
b. 7i ai dit di dami UNE paste, no DOS

In (a) si contrapon une interpretazion indefinide di un a ché definide di i/; in (b) invezit
il contrast al € tra 1 numerai un ¢ doi.

I numerai cardinai si puedin cjata ancje in funzion predicjative: Lis cjadreis son tré /
Vingj, e v.1.

I numerai si puedin dopra ancje come pronons: in chest céds, come che si a viodit tal §
15.2., a an un significat ristret: di fat a puedin riferisi a entitats definidis in maniere gjeneriche
dal trat [+ uman] e, fir che tal cas di un, a vegnin par solit compagnats di un sintagme partitif
di + pronon persondl di 3. pl. /6r (corispondent in gjeneral a “personis’):

(18) Ae riunion a jerin dome doi o tré di lor
Esemplis invezit di Gis pronominal cu la elis dal no a son 1 seguitifs:

(19)a. Lis pastis a jerin tant buinis che o 'nd ai mangjadis cuatri
b. Di ducj i students, dome iré a an passdt 'esam

Dongje dai numerai cardinai, a son ancje cuantificadors che si puedin defini frazionaris,
ven a stai che a indichin une particolar frazion dentri dal insiemi dai referents indicats dal N:
si trate di metdt e mieg. Meltdt al € un non f. invariabil (O ai viodiit dome la meldt dal film, O
ai mangjdt la metat de torte), ma al pues vé ancje un s come determinant: in chest cas si
cumbine cun cualsisei cualitat di N (sing. e plur.), baste che si puedi dividi in frazions: O ai
viodiit dome metdat film, O ai mangjdt metdt torte, e ancje metdt libris, metdt timp. Mie¢ si

compagne dome cun N numerabii al singolar: mie¢ libri, mie¢c panin, miec mont, mieze torte
(*miecs libris).

I numerai clamats ordenai no son cuantificadors, stant che no cuantifichin dai referents,
ma a indichin la posizion relative di un o plui referents dentri di une secuence numeriche
ordenade. Come categorie morfologjiche a son agjetifs, duncje a concuardin in gjenar e numar
cul non che si riferissin (che si viodi il Cjap. 9), di norme a son in posizion prenominél (ma in
cualchi cas ancje postnominal, soredut te indicazion des partizions di un test o dal timp: par
es. tierg cjapitul o cjapitul tierg, vincjesim secul o secul vincjesim):

Cifre Ordinal
1 prin/ prime / prins / primis
2 secont / seconde
3 tierg / tierce
4 cuart
5 cuint
6 sest
7 setim
8 otdf / otave
9 novesim
10 decim, diesim
11 decim prin, diesim prim, undicesim
12... decim secont, dodicesim
20... vincjesim
23... vincjesim lierg, vincjetreesim
30... trentesim
100 centesim

15.2.3.2. | indefinits

I cuantificadérs indefinits a son caraterizats dal fat che, al contrari dai numeréi, la
cuantitat no je specificade (cualchi, cualchidun, alc). Cierts indefinits pero, in plui dal valor
esistenzidl, a puedin esprimi ancje une valutazion su la cuantitat considerade, metude suntune
scjale gradual (poc, putrop, tant, vonde, masse, plui, mancul, e v.1.): si trate di elements che,
in plui di vé un trat semantic di cuantitdit “relative”, a an ancje proprietats categorials,
sintatichis e morfologjichis particolars: a chescj indefinits ur ven dat ancje il non di
cuantitatifs.

15.2.3.2.1. Cualchi, cualchidun, alc

Considerin par prins 1 indefinits cualchi e cualchidun (singolars par lor nature
intrinsiche), che a indichin une cuantitat indefinide numerabil (si doprin dome in relazion a
nons che si puedin contd), e che a presentin paralelisims cu la cubie dai cuantificadors
universai ogni e ognidun: cualchi, invariabil, al ¢ doprat dome come determinant (cualchi
libri, cualchi cjase), e invezit come pronon si dopre cualchidun in tré diviers contescj: a)
cuant che tal puest dal non cuantificat si cjate un sintagme partitif; b) cul solit valor gjeneric
di [+ uman]; c¢) cuntun riferiment a un non ometit che si pues rigjava dal contest:

(20)a. Dami cualchidune di chés pastis /...cualchidun di chei libris
b. Cualchidun mi a tradit
c. Astu viodudis chés fantatis? Cualchidune e vignara ae fieste / O ’nd ai invidade
cualchidune

Alc (ancje cualchi alc) al ¢ doprat dome come pronon (invariabil e singolar par so
nature intrinsiche), al € il corispondent “neutri” di cualchidun, e al indiche dome une cuantitat
indeterminade definide dal unic trat [- animat]:

(21)a. O volarés mangja alc
b. TVuelial cjoli alc?
c. O ai dibisugne di alc
d. Ir, al é sucediit alc a Udin

Ale al pues introdusi un sintagme partitif (par es. Daitmi alc di caritdt, I vevin dat alc di
bécgs, Al a scrit ancje alc di storie), o ben jessi seguit di un agjetif precedit di di (alc di biel, di
bon, e v.i., ma alc altri), o ancje di un infinit simpri introdustt di di o ce (compra alc di lei,
ale di bevi, vé alc ce di, ciri alc ce mangja).

15.2.3.2.2. | cuantificaddrs negatifs

I cuantificadors negatifs a son nissun e nuie. Nissun al a ancje une variant dinissun che
si dopre soredut se precedude di P a dative (I/ frut nol da il milu¢ a dinissun), ma ancje in
altris cas: Isal dinissun?, Nol jere propit dinissun!

Nissun al a une flession dome singolar: m. nissun, f. nissune; nuie al € invariabil
(singolar par sO nature intrinsiche) e si riferis a une entitat inanimade. Nissun si dopre come
determinant (nissun libri, nissune cjase, nissun probleme), come pronon (dome al masculin),
cul valér gjeneric [+ uman], ¢ ancje come pronon cun elis dal non cuantificat:

(22)a. Nol e rivdt nissun
b. No ai viodiit nissun
c. O ai viodudis tantis cotulis, ma no 'nd ai cjatade nissune che mi plaseve

La diference tra 1 doi diviers {is pronominai di nissun e je evident se si confronte 1’es. in
(22b) cu la frase seguitive, che e podares sei la rispueste a une domande come Trops films
dstu viodiit?

2322222000

(23)No ’nd ai viodiit nissun

Se in (22b) nissun al € un vér pronon (cun interpretazion gjeneriche di ‘persone’), in
(23) al & un determinant cu la elis dal non (dula che il referent si rigjave dal contest linguistic
= ‘nissun film’), e al ven pronominalizat cul partitif ‘nd (v. § 15.2.1).

Se I'insiemi che si riferis nissun al € esprimit di un pronon personal, si dopre par fuarce
un sintagme partitif: nissun di lor, nissune di noaltris, e v.1.

Nuie, invariabil (e singolar), al ¢ une forme dome pronominal cul significat gjeneric di
‘nissune robe’:

(24)a. No si viot nuie
b. Nol a mangjat nuie
c. Nol si interesse di nuie

Tal stes mut dal esistenzial positif alc, al pues introdusi un agjetif precediit di di: nuie di
interessant / biel (ma nuie altri) o un infinit precedat di di o ce: nuie di / ce fa / di.

Nuie si dopre ancje in contescj dula che al ven ricategorizat: a. come averbi, par es. cun
agjetifs come in nuie content, nuie simpatic (in alternance cu la locuzion par nuie: par nuie
biele) e cun verps come in No mi stracavi nuie, Nol lavorave nuie; b. come non, par es. rivatl
dal nuie; spari intal nuie; c. come determinant, par es. nuie messe in ché domenie, nuie aghe,
nuie cjastinis.

Dal pont di viste sintatic, la presince di un cuantificador negatif al domande ché che e je
clamade concuardance negative: in particolar, se 1’element negatif al € metiit in posizion
postverbal, e je obligatorie une negazion preverbal; se 1’element negatif al ¢ invezit in
posizion preverbal, la negazion e pues jessi ometude o plr esprimude:

(25)a. Nol é rivat nissun /" Al é rivdt nissun
b. No ai viodiit nissune frute / *O ai viodiit nissune frute
c. No 'nd ai mangjade nissune / *O ’nd ai mangjade nissune
d. Nol dis nuie / *Al dis nuie
(26)a. Nissun mi tocjara
b. Nissun podeve jentra
c. Nissun frut al fevele furlan
d. Nuie mi podeve judd!

ma ancje:

(27)a. Nissun nol pues savélu
b. Nissun cjamp nol é cence jerbe
c. Nissun nol voleve juddlu

15.2.3.2.3. | indefinits cuantitatifs

Inte categorie dai indefinits cuantitatifs a son comprendits cuantificadors esistenzidi che
a indichin un valér aprossimatif suntune scjale gradudl. Intun ciert mit si podaressin
considera |’ecuivalent indefinit dai numerai, stant che cun 16r a condividin ciertis proprietits,
come che si viodara plui indevant. Si puedin sudividi in doi grups datr des 16r proprietats
morfologjichis e sintatichis:

A. 1l prin grup al cjape dentri determinants cuntune morfologjie variabil come ché dai
agjetifs, tal sens che a concuardin in numar e gjenar cul non che si riferissin: il 16r significat al
impliche une valutazion aprossimade de cuantitat dai referents, dilunc di une scjale che e va di
une cuantitat scjarse a une cuantitat grande: si trate di pdc, putrop, tant e cetant (chescj ultimi
doi sinonims). Esemplis: péc timp, pécs bégs, pocje voie, pocjis machinis; putrope int,
putrops bégs, putropis cjacaris; tant dolor, tante int, tancj libris, tantis frutis; cetant timp,
cetante fuarce, cetancj agns, e v.1. (in frasis negativis tal puest di fant, si dopre ancje frop: Nol
e trop timp che o soi a sta a Udin, No i pues imprestd bégs parce che no 'nd ai trops).

Se il non cuantificat al ¢ plurdl (cui nons che si puedin contd) o singolar (cui nons
masse) il cuantificador al pues introdusi un sintagme partitif: par es. fancj dai fruts, pocjis di
chés machinis, tante / pocje di cheste aghe, e v.1. 1l sintagme partitif e je la uniche opzion cui
pronons personai plurai: pocjis di noaltris, tancj / cetancj / putrops di l6r (chest ultin ancje cul
significat gjeneric di ‘tantis personis’).

Péc al a ancje un s diferent cuant che al ¢ precedit dal articul indefinit un: in plui di vé
un Gs averbial (su chest o fevelarin plui indevant), al pues jessi seguit di un SP [di + NJ; in
chest cas, pdc al concuarde cul non nucli dal sintagme partitif: un poc di pan, un pocje di
aghe, un pocs di bégs, un pocjis di feminis. Che si noti la diference di significat tra péc pan e
un poc di pan o tra pécs bécs e un pocs di bégs; intal prin cas si valute come scjarse la
indicazion di cuantitat, intal secont cds invezit si indiche une cuantitat limitade, ma cence da
une valutazion.

Come pai numeral, ancje chescj indefinits si puedin dopra in funzion predicjative:
Chescj libris a son pocs / tancj.

E ancjemd come pal numerai, a puedin jessi precedits dal articul definit o di un
dimostratif:

(28)a. I/ chescj tancj libris che o ai comprdt
b. Chei pées bégs che mi an ddt

In chescj cas i cuantitatifs a pierdin la l6r funzion di cuantificadérs a pro di une
interpretazion dome agjetival e predicjative (= I/chescj libris che o ai comprdt, che a jerin
tancy).

Ancje chescj cuantificadors a puedin jessi doprats come pronons al plural, cul solit valor
gjeneric [+ uman] (compagnats, tal cas, dal sintagme partitif di /6r), ma ancje al singolar,
cuntun gjeneric [- animat] (ma pal Gs al singolar v. ancje il § seguitif):

(29)a. Tancj / pocs a pensin come te
b. Tancj di l6r a an sielzude ché strade
c. Al si contente di péc
d. Al veve ereditdt propit tant

La frase che e seguis e mostre invezit I’Gs di chescj cuantificadors cu la elis dal non
cuantificat:
(30)(Di pastis), o 'nd ai mangjadis tantis / pocjis

In alternative a tant e a (un) pdc si puedin dopra ancje dai SN [un + N] seguits di un
sintagme partitif dula che N nucli al indiche I’insiemi dai referents riclamats. Il non che al
indiche la cuantitat al € in chescj cas doprat tant che metafore: in alternative a fant si cjate par
es. une vore, un grum, un mont: par es. une vore di afars, un grum di lavér, un mont di pomis;
in alternative a (un) poc si a un fregul, un tic, un sclip, un ninin: par es. un fregul di pan, un tic

di aghe, un ninin di aiar, e v.1. Viodit che si trate di Gis metaforics dai nons, no si pues da une
liste esaustive des espressions dopradis, che par altri a puedin presenta variazions dialetals.
Cundut achel, al covente di nota che cualchidune di chestis espressions, soredut chés che a
indichin cuantitats grandis, a tindin a deventa “opachis” e a jessi gramaticalizadis: che si viodi
par esempli il compuartament particolar di un mont, che, in mut similar a un péc, ancje se no
in forme obligatorie, al fas concuarda il non mont in numar e gjenar cul non cuantificat: un
monte di ue, un montis di pomis, un moncj di fasui. Cheste variabilitit e mostre che il
sintagme un mont al tint a jessi tratait come un cuantificador vér (e di fat al € rindiit dispés
come un unic element, univerbant articul e non: wummont): a conferme di cheste
gramaticalizazion, che si viodi I'Gs di unmoncj come pronon cul stes significat gjeneric di
‘tancj (di 16r)”:

(31) Unmoncj mi an domandat di ld a cjatdju

B. Il secont grup al cjape dentri cuantificadérs come avonde (ancje vonde cu la aferesi)
e masse, che a indichin cuantitats “relativis”, il prin a designa une cuantitat valutade suficient,
il secont une cuantitat valutade ecessive; a chescj a van zontats plui e mancul, che a dan une
valutazion “comparative” (e che par chest a an proprietats specifichis, come analizat tal Cjap.
33). Si trate di elements invariabii e no marcats par gjenar e/o numar: in chest sens a son di
considera dal pont di viste de categorie dai averbis. Par esempli:

(32)a. O vin beviit avonde / masse vin / aghe
b. 4 vevin avonde / masse timp / bégs / sperancis
c. E coventave plui / mancul aghe
d. 4 jerin plui / mancul / fruts / feminis

Come pai indefinits dal grup A, ancje chescj elements si puedin dopra in funzion
predicjative: Cheste farine e je avonde / masse.

In maniere diferente dai cuantitatifs dal grup A., chescj elements no vegnin doprats
come pronons cun valor di plural (par es. tant che sogjets in cas come *Avonde / masse / plui /
mancul a pensin che...), ma a son compatibii cuntun significat gjeneric [ animat], come in:
Al voleve vé masse; Nol veve avonde di mangja (ma che si viodi ancje § seguitif).

Avonde, masse, plui e mancul a puedin invezit jessi doprats cu la elis dal non
cuantificat. Cuant che il non al € ometiit p/ui e mancul a son precediits de preposizion di:

(33) Di chei documentaris, jo o 'nd ai viodiits avonde / masse / di plui / di mancul

Inte categorie dai indefinits cuantitatifs o fasin jentra ancje cierts altris elements, che,
ancje se no son cuantificadors in sens stret, in ciertis condizions a fasin une funzion di
cuantificazion. Si trate dai agjetifs diviers, ciert e altri.

Diviers intal so significat di agjetif cualificatif al & sinonim di ‘diferent’ e si dopre par
solit in posizion postnominal: ideis diviersis, personis diviersis. Tant che cuantificador al ven
prime dal non e al indiche une cuantitat considerevule e si pues considera sinonim di putrop:

(34)a. E je rivade divierse int

b. 4 son passdts diviers més

Ancje difarent (diferent) al € acetat, ma dome tal plural, come cuantificador, ancje se al

reste simpri un element di ambiguitat par cause de s6 semantiche:

(35)a. Difarents (diferents) students a an refudat il vot
b. O ai cjatdt fiir difarentis robis che no van ben

Ciert, che come agjetif postnominal al € sinonim di ‘siglr’ (es. informazions ciertis), in
posizion preverbal al manten un significat ‘cualitatif’ (ven a stai di une cierte tipologjie) ma al
cjape su ancje un valor cuantitatif:

(36) Ciertis personis a pensin mdl di te

Altri al & un agjetif anaforic (intal sens che la so interpretazion e domande il rimant al
contest precedent) e al ¢ simpri prenominal: (Prime al é vigniit Toni, dopo a son rivdts ancje
chei altris amis). Intal contest adat, se si cjate intun SN indefinit (precedt dal articul un o di
) al pues vé un valor cuantitatif, che si pues parafrasa cun ‘in plui’:

(37)a. O ai comprdat un altri libri / altris libris di chel scritor
b. O spietin altre int

15.3. | averbis scalars

O vin viodiat che il grup B. dai indefinits cuantitatifs, ancje se a an la funzion di
cuantificadérs nominai, stant che a modifichin nons dentri dal SN, no si puedin considera
determinants ma averbis, parce che a son cence marche morfologjiche. E in efiets ancje dal
pont di viste sintatic a an carateristichis diviersis di chei altris cuantificadors. Di fat chesc)
elements, tant che averbis, a modifichin no dome nons (come che o vin viodat tal §
precedent), ma ancje verps, agjetifs e altris averbis, come che al ¢ tipic dai averbis. O podin
duncje individua une classe specifiche di cuantificadérs costituide dai averbis scalars o di
grat.

Come 1 elements dal grup B., ancje 1 cuantitatifs dal grup A., che dal pont di viste
morfologjic si puedin invezit assimila ai agjetifs, a puedin deventa cuantificadors di verps,
agjetifs e averbis: in chest cas, pero, a an la forme invariabil dal singolar masculin: péc,
puirop, cetant, tant, e duncje in cheste funzion a son di trata ancje 16r come averbis di grat. Te
stesse maniere e covente inseride in cheste categorie ancje la espression un péc (38f), che e je
di considera tant che locuzion averbial:

(38)a. durd péc, péc clar, péc prime, péc plui / mancul
b. lavord cetant, cressi cetant, cetant fuart, cetant buine, cetant mal
c. durmi tant, cori tant, tant biel, tant trist, tant ben
d. duli putrop
e. durmi avonde /masse, avonde / masse svelt / bon, masse / avonde poc / ben
f. durmi un péc, un péc stupit

I esemplis di (38) a mostrin a clar che i cuantitatifs de tipologjie A. in chescj contescj a
scuegnin jessi considerat part de categorie dai averbis: di fat 1 contesc] sintatics dula che si
cjatin no son compatibii cu la presince di categoriis lessicals diviersis. Al € perd un contest
dula che si ven a crea une ambiguitat: si trate dal cas dula che un dai cuantitatifs, péc, tant,
avonde, masse e v.1., al seguis verps come mangjd, bevi, viodi, e v.1. che a son si transitifs, ma
a puedin ancje v€ un Us intransitif, par es. mangjd / bevi / viodi ben | mal, e v.1. Cun chescj
verps in frasis come:

(39)a. Al a mangjdt / beviit péc / tant / avonde / masse
b. O viot poc / avonde

poc / tant / masse / avonde a puedin jessi interpretits come pronons (che si viodi 1
esemplis di (29)), cul valor gjeneric di [- animat], za ilustrat par altris cuantificadors. Di ché
altre bande, si puedin ancje tratd come averbis, in linie cu la interpretazion che si a cui verps

intransitifs (par es. durmi tant / poc / avonde / masse). La sielte tra lis dos opzions e reste
incierte.

Che si noti in particolar che plui e mancul a son doprats par gradua 1 agjetifs e 1 averbis
te comparazion: plui / mancul biel / fuart / lunc, e v.1.; plui / mancul dongje, e v.1.

Lis stessis espressions nominals in sostituzion di tant e (un) péc descritis tal §
15.3.2.2.3., une vore, un grum, un mont, un fregul, un tic, un sclip, un ninin, e v.1. si cjatin
dopradis ancje in funzion averbial.

(40)a. E je costade une vore / un grum / un mont; un grum / une vore / un mont grande;
une vore dispes
b. un tic / un ninin / un sclip cjalt; un fregul / un tic masse, e v.1.

15.4. Cuantificadoérs interogatifs e esclamatifs

Une frase interogative o esclamative direte o indirete, in forme cussi clamade parzidl,
val a di basade suntun singul costituent di une frase (che si viodi il Cjap. 29), e je introdusude
di un element interogatif / esclamatif che al € 'ogjet de interogazion / esclamazion. Chest
introdutor al a une interpretazion variabil e al ven metit in posizion inizial di frase, par es.
Cui isal rivat? / Ce astu fat? | Ce biel frut! / Ce libri véso comprdt? / Indula vino di la?

L’ogjet de interogazion / esclamazion al pues rivuarda la “cuantitat™ dal referent, e in
chest cas I'introdutor frasal al funzione di cuantificador.

I cuantificadors interogatifs dal furlan a son frop e cetant, sostanzialmentri in variazion
libare.

Dal pont di viste morfologjic, a son de stesse tipologjie dai cuantitatifs A. viodiits tal §
15.3.2.2.3. (anzit cefant al fas part di dutis dos lis categoriis). A puedin jessi doprits come
determinants / agjetifs, come pronons (comprendat [’ds cun elis dal non) o ben ancje come
averbis scalars (§ 15.3):

(41)a. Trops bégs dstu spindiit?
b. Trope int ise vignude in place?
c. Trops ano rispuindiit?
d. Chés cjariesis a jerin propit buinis. Tropis ind dstu mangjadis?
e. Nol sa trop che al é costdt
f. A vuelin mostra trop brafs che a son
(42)a. Dimi cetancj bégs che tu ds
b. Cetantis voltis séstu stade a Rome?
c. Cetancj jerino a gusta?
d. Tu vevis comprat une vore di libris. Cetancj ind dstu za lets?
e. No mi ricuardi cetant che tu as paidt
f. Cetant impuartante ise cheste riunion?

Intes frasis esclamativis al preval 1’Gs dal introdutor cerant (ma si cjate ancje frop):

(43)a. Cetantis plantis che tu ds in cjase!
b. Cuissa cetant displasé che tu as ancje tu!
c. Cetancj che a son vigniits ae fieste!
d. Chés cjariesis a jerin propit buinis. Cetantis che o 'nd ai mangjadis!
e. Di bausiis, tropis che a 'nd a sintudis!
f. Cetant che mi soi divertit!
g. E lis stelis, viot cetant bielis che a son!

h. Cetant bon che al é il plevan!

Tant che introdutdr interogatif e esclamatif si pues dopra ancje ce, che al cjape su une
funzion di cuantificador (e duncje si dopre tal puest di trop e cetant) tal cas che il contest al
sedi coerent cuntune interpretazion cuantitative:

(44)a. Ce fam che o vevi!
b. i ricuardistu ce fadie che o vin fat?
c. No sai ce che mi reste di spindi
d. Ce us aie costdt?
e. Ce che mi soi divertit!
f. Ce stupit che al e!

In cualchi cas, e pues jessi ambiguitdt tra une interpretazion cuantitative e une
interpretazion cualitative, come tal es. seguitif, dula che ce al pues corispuindi a cefant, ma
ancje a ce robe:

(45) No tu puedis crodi ce che al a beviit

